
				এই পাতাটির মুদ্রণ সংশোধন করা প্রয়োজন। 
8Wり রবীন্দ্র-রচনাবলী
তিনকড়ি । অবিপ্তি বটকৃষ্ণ । যদি হয় ! আচ্ছা, তোমার নাম কী বলে ।
বনমালী। আমার নাম বনমালী ।
তিনকড়ি । ( হাসিয়া উঠিয়া ) ছেলেমানুষ, কিছু জান না । বনমালীও য। বটকৃষ্ণও তাই, একই । বনমালীর মানে জান ?
বনমালী । না ।
তিনকড়ি বনমালীর মানে বটকৃষ্ণ । বটকৃষ্ণের মানে জান ?
বনমালী । না ।
তিনকড়ি । বটকৃষ্ণের মানে বনমালী । আচ্ছা, বাবা তোমাকে কখনো আদর ক’রেও ডাকে না বটকৃষ্ণ ?
বনমালী । না ।
তিনকড়ি। ছিছি ! আমার বাবা আমাকে বলে বটকৃষ্ণ, মোধের বাব| মোধোকে
বলে বটকৃষ্ণ– তোমার বাবা তোমাকে কিছু বলে না । ছিছি !
পাশ্বে উপবেশন
বনমালী । ( সগৰ্বে ) বাবা আমাকে বলে ভূতু ।
তিনকড়ি । আচ্ছা ভুতুবাবু, তোমার ডান হাত কোনটা বলে দেখি ।
বনমালী । (ডান হাত তুলিয়া ) এইটে ডান হাত ।
তিনকড়ি । আচ্ছা, তোমার বা হাত কোনটা বলো দেখি ।
বনমালী । ( বাম হাত তুলিয়া ) এইটে ।
তিনকড়ি। (থপ করিয়া পাত হইতে একটা সন্দেশ তুলিয়া নিজের মুখের কাছে ধরিয়া) আচ্ছ। ভুতুবাবু, এইটে কী বলে দেখি ।
বনমালীর শশব্যস্ত হইয়৷ কড়িয়া লইবার চেষ্টা
তিনকড়ি । ( সরোষে পৃষ্ঠে চপেটাঘাত করিয়া) এতবড়ো ধেড়ে ছেলে হলি, এইটে কী জানিস নে ! এটা সন্দেশ । এটা খেতে হয় ।
তিনকড়ির মুখের মধ্যে সদেশের দ্রুত অন্তর্ধান বনমালী । ( পৃষ্ঠে হাত দিয়া ) ভ্যা— তিনকড়ি । ছিছি ভুতুবাবু, তোমার জ্ঞান হবে কবে বলে দেখি । এইটে জান না
যে, পেটে খেলে পিঠে সয় ?
আরেকটা সন্দেশ মুখের ভিতর পূরণ
বনমালী । ( দ্বিগুণ বেগে ) ভ্যা— তিনকড়ি । তবে, তুমি কি বল পেটে খেলে পিঠে সয় না ? এই দেখে-না কেন,

